
Þann 28. nóvember síðastliðinn var Heil
brigðisþing helgað heilsugæslunni. Will
um Þór Þórsson heilbrigðisráðherra setti 
þingið. Erindi röktu hugmyndafræði 
og sögu heilsugæslu, sjúkratryggingar, 
aðgang að þjónustu, tilfærslu verkefna 
milli starfsstétta og innihald starfsins. 
Dr. Minna Johansson heimilislæknir 
frá Uddevalla vakti athygli á umfangi 
ráðlagðra klínískra leiðbeininga í dag, 
faglegur grunnur væri missterkur og því 
þyrfti að ræða vægi þeirra og forgang í 
störfum heilsugæslu. Dr. Charles Norm
and hagfræðingur við King ś College í 
London fjallaði um sjúkratryggingar á 
Íslandi í samanburði við önnur lönd.

Mörg verkefni voru kynnt, bæði ný 
starfsemi og nýjar tæknilausnir, en dag
skrá þingsins er aðgengileg á vef ráðu
neytisins. Selma Margrét Reynisdóttir 
sérfræðingur í heilbrigðisráðuneytinu 
kynnti skýrsluna Vottorð og ljósið í myrkr
inu. Hún kynnti áætlanir um breytingar 
á verklagi milli stofnana til að minnka 
þörf fyrir vottorð.

Í pallborðsumræðum var rætt um 
framtíðarsýn, áskoranir og tækifæri, til 
dæmis við að virkja aðrar starfsstétt
ir en lækna í að sinna skjólstæðingum 

Heilbrigðisþing um heilsugæslu landsins
■ ■ ■ Lilja Sigrún Jónsdóttir

Berglind Jónsdóttir barnainnkirtla
læknir og Sæmundur Rögnvaldsson 
sérnámslæknir hafa valið að víkja sæti 
úr ritstjórn Læknablaðsins. Í þeirra stað 
hafa Sigurður Sverrir Stephenssen og 
Geir Hirlekar fallist á að taka sæti í rit
stjórn.

Sigurður Sverrir Stephenssen er sér
fræðingur í barnalækningum og barna
hjartalækningum. Hann lauk framhalds
námi í barnalækningum við University 
of Connecticut, í Bandaríkjunum 2004 
og barnahjartalækningum frá Háskóla

Áhugafólk um breytingar á vottorðamálum. Frá 
vinstri: Gunnar Þór Geirsson, Oddur Steinarsson, 
Lilja Sigrún Jónsdóttir, Nue Milici.

Aðgerðahópur heimilislækna stóð fyrir vottorðavakt.
Fá vinstri: Borgný Skúladóttir, Nue Milici, Indriði 
Einar Reynisson, Lilja Sigrún Jónsdóttir, Gunnar Þór 
Geirsson, Nanna Rún Sigurðardóttir, Tinna Karen 
Árnadóttir.

Breytingar í ritstjórn Læknablaðsins
sjúkrahúsinu Skåne í Svíþjóð 2013. Hann 
varði doktorsritgerð sína í lífeðlisfræði 
við Háskólann í Lundi, Svíþjóð 2017.

Sigurður Sverrir hefur birt vísinda
greinar í Læknablaðinu og fjölda erlendra 
tímarita og kynnt vísindaágrip sín bæði 
austan og vestanhafs (Svíþjóð, Banda
ríkjunum). Sigurður Sverrir starfar á 
Landspítala og rekur eigin stofu hjá 
Domus barnalæknar.

Geir Hirlekar er sérfræðingur í lyf 
og hjartalækningum, hann lauk námi í 
lyflækningum 2015 og hjartalækningum 

2017 við Sahlgrenska háskólasjúkrahús
ið í Gautaborg og sérhæfði sig í hjarta
þræðingum við sama sjúkrahús. Hann 
varði doktorsritgerð sína við Gauta
borgarháskóla 2020.

Geir hefur birt fjölda greina í er
lendum ritrýndum læknablöðum. Geir 
starfar nú á hjartadeild Landspítala og 
rekur eigin stofu í Læknasetri.

Læknablaðið býður Sigurð Sverri 
Stephenssen og Geir Hirlekar velkomna í 
ritstjórn Læknablaðsins.

heilsugæslunnar. Oddur Steinarsson 
heimilislæknir vildi efla nærþjónustu 
og byggja skipulag á öflugri greiningu 
gagna. Linda Kristjánsdóttir heimilis
læknir lýsti því að í dag væri fjöldi 
bráðra erinda í heilsugæslu mun meiri 
en áður var. Rætt var um skort á þver
faglegum verklagsreglum, skipulagi, 
þjálfun starfsfólks ef starfsemi breytist 
og að bera virðingu fyrir tíma skjól
stæðinga. Einnig komu viðbrögð úr sal. 

Jón Steinar Jónsson yfirlæknir á Þró
unarmiðstöð Heilsugæslunnar benti á 
umfang verkefna hjá heilsugæslunni í 
dag sem áður hefðu átt heima í annars 
stigs þjónustu og að skoða þurfi hvort 
heilsugæslan sé komin út fyrir verksvið 
sitt í verkefnavali. Aðgerðarhópur heim
ilislækna fjölmennti á Heilbrigðisþing 
og vakti, á léttum nótum, athygli á mál
staðnum varðandi það að minnka vinnu 
lækna við vottorð. Í kaffihléi var svo 
hægt að fá vottorðavottorðið sívinsæla, 
tilvísanir til barnalækna, vottorð um að 
fólk hafi kosið rétt og tilvísanir til Tene 
sem kláruðust hratt. Flókin starfsemi 
eins og heilsugæsla þarf að vera í stöð
ugri gæðaþróun og rýni svo að starfs
kraftar nýtist sem best þjóðinni til heilla.

■ ■ ■ Gunnhildur Arna Gunnarsdóttir

Dagana 22.23. nóvember fór þing Félags 
íslenskra lyflækna fram í Hörpu. Afar 
góð þátttaka var á þinginu af sérfræði
læknum, yngri læknum og læknanem
um, auk hjúkrunarfræðinga og annarra 
fagstétta. Óhætt er að segja að þingið 
hafi tekist sérlega vel. Þemað í ár var 
„lyflæknisfræði – list og vísindi“. Dag
skráin var fjölbreytt og margar framúr
skarandi málstofur fóru fram ásamt 
metnaðarfullri dagskrá á vegum hjúkr
unarfræðinga. 

Læknarnir Ari Jóhannesson og Vald
emar Erling sem var gestafyrirlesari frá 
Gautaborg héldu skemmtileg erindi á 
heimspekilegum og listrænum nótum 
um listina sem fólgin er í lyflæknis
fræði. Að venju voru vísindi stór hluti 
af þinginu þar sem veggspjaldakynning 
var á sínum stað. Verðlaun fyrir bestu 
ágripin voru veitt úr Vísindasjóði Árna 
Kristinssonar og Þórðar Harðarsonar 
hjartalækna, sem stofnaður var af þeim 

Fréttir af XXVI. þingi Félags íslenskra lyflækna

árið 1983. Á lyflæknaþingi hefur þeim 
verið úthlutað í tuttugu ár.

Árni Jón Geirsson, sérfræðingur í 
almennum lyflækningum og gigtarsjúk
dómum, var gerður að heiðursfélaga 
Félags íslenskra lyflækna. Hugrún Rík
arðsdóttir, smitsjúkdómalæknir og Ólaf
ur Skúli Indriðason nýrnalæknir hlutu 
einnig sérstakar viðurkenningar fyrir 
sitt framlag til almennra lyflækninga.

Erindi sem hlutu verðlaun:
Fyrir besta ágrip meðal sérnáms

lækna:
1. sæti: Andrea Björg Jónsdóttir fyrir 
„ Mislestursbreytingar í FRS3 hafa áhrif 
á líkamsþyngdarstuðul einstaklinga af 
ólíkum uppruna“.
2. sæti: Arnar Snær Ágústsson  fyr
ir „Langtímaáhrif hjartamagnýls á 
lifun sjúklinga með ristil og enda
þarmskrabbamein: 20 ára lýðgrunduð 
ferilrannsókn“

3. sæti: Marína Rós Levy fyrir „Auka 
sýkingar líkur á góðkynja einstofna 
mótefnahækkun?“

Þess bera að geta að Arnar Snær og 
Marína Rós fengu sérstök verðlaun frá 
tímaritinu Acta Oncologica sem bestu 
ágripin tengd blóð og krabbameins
lækningum.

Fyrir besta ágrip meðal sérnámsgrunn
lækna/ læknanema/annarra fagstétta:
1. sæti: Leon Arnar Heitmann fyrir 
„Þróun á meðferðarheldni við lyfjameð
ferð kransæðasjúkdóms eftir kransæða
þræðingu: Afturskyggn ferilrannsókn“.
2. sæti: Smári Freyr Kristjánsson fyr
ir „Mikil minnkun á lifrarstífleika hjá 
sjúklingum með lifrarbólgu C eftir upp
rætingarmeðferð með veiruhemjandi 
lyfjum“.
3. sæti: Guðbjörg Eva Pálsdóttir fyrir 
„Kalkdrep á Íslandi: Nýgengi, áhættu
þættir og horfur“.

F R É T T I R

■ ■ ■ Lilja Sigrún Jónsdóttir

Árshátíð  LÍ  2025!
laugardaginn 25. janúar í Gullhömrum

Takið kvöldið frá!

Árni Kristinsson með vinningshöfum, þeim Andreu, Arnari, Leon, Smára, Marínu og Guðbjörgu.  
Myndir/Örvar Gunnarsson

Árni Jón, nýr heiðursfélagi, ásamt Hugrúnu og Ólafi Skúla 
sem fengu sérstaka viðurkenningu.

■ ■ ■ Signý Vala Sveinsdóttir

Samninganefndin frá vinstri: Steinunn Þórðardóttir í pontu, Michael Smári Mikaelsson formaður samninganefndar Læknafélags Íslands (LÍ), 
Oddur Ingimarsson fulltrúi Félags sjúkrahúslækna (FS), Jóhanna Guðrún Pálmadóttir  (FS), Ingibjörg Kristjánsdóttir (FS), Anton Valur Jónsson 
fulltrúi Félags almennra lækna (FAL), Súsanna Björg Ástvaldsdóttir fulltrúi Heilsugæslunnar (H). Á myndina vantar Kristinn Loga Hallgríms
son (H), Oddnýju Ómarsdóttur FAL og Ragnheiði Baldursdóttur (FS) landsbyggðinni.

Eftir langa samningavinnu frá því að 
samningar voru lausir 30. mars síðast
liðinn, voru samningar LÍ og ríkisins 
undirritaðir stuttu fyrir Alþingiskosn
ingar 29. nóvember 2024. Samninganefnd 
LÍ vann sleitulaust síðustu viku fram að 
undirskrift þegar glitta fór í mögulega 
sátt við samningana og yfirvofandi verk
falli, sem búið var að boða til, var af
lýst. Samningarnir voru kynntir á Hótel 

Tímamótasamningar kynntir
Nordica Reykjavík mánudaginn 2. des
ember. Verulega vel var mætt af öllum 
læknum úr þeim félögum LÍ sem vinna 
undir þessum samningi, þar eru læknar 
úr; Félagi sjúkrahúslækna, Félagi al
mennra lækna og Félagi heimilislækna. 
Mikil vinna fór í að kynna samninginn, 
sem er flókinn og mikið að taka afstöðu 
til. Það er án efa hægt að segja að hér 
sé um tímamótasamning að ræða, ekki 

F R É T T I R

Fundurinn á Hótel Nordica var vel sóttur. Mikael Smári Mikaelsson, formaður samninganefndar, í 
pontu.

síst með tilliti til þess að læknar fá nú 
eins og aðrir hópar betri vinnutíma, sem 
aðrir hópar hafa nefnt styttri vinnuviku. 
Þó mikið af spurningum og efasemd
um hafi komið upp á fundinum, voru 
allri sammála um góða vinnu samn
inganefndar og sýndu ítrekað þakk læti 
sitt til samninganefndarinnar sem á 
heiður skilinn fyrir sína þrautseigju og 
góða vinnu.

Myndir/HÁS




